EEN OOGGETUIGE OVER EEN EPIDEMIE
TE BRUGGE ca. 1600

LUC DEVLIEGER

1 In de kerkrekening uit 1605 vinden we een post van Is. 4gr. voor een
processie om God te danken voor de beéindiging van de pest in de Sint-
Salvatorsparochie. («Betaelt voor meijen ende gars alsmen de procesie drouch
om godt te dancken dat de peste uuijt de prochie was, godt lof 0-1-4 Ib.».
Brugge, Bisdomarchief S.553 : kerkrekeningen 1598-1613 ; 1605, ongefol.).

«Up den heijlighe Sacramendts dach 1615 soo sijn verwillicht gheweest
den deken van het ambacht vande cleermakers met sijne suppoosten
omme naer houde hooch loffvelicke costume te gaen mede inde proces-
sie vande kercke van sinte Salvator soo sij voor de tijden vande revolte
ende divisien van religien ofte quaede secten plachten te doen, ende dat
te dier cause dat sij hun capelle houdende waren inde kercke van sinte
Cristophel up de groote marct deser stede soo sij over alle immémoriale
tijden plachten ooc hun cappelle daer te houden ende jeghenwoordelic
noch houden. Soo wast gheschiet dat sij naer de elaps ofte ghepasseerde
trouble, viandelicke orloghe ende trouble tijden, gheraseert en ghe-
broken sijnde van binnen sinte Cristophels kercke, te weten alle de
altaren wech, te niete sijnde gheplettert, ter eerde gheworpen de
beelden, ende andersins schandalenselich met die kercke gheleeft sijnde,
ghelijct met alle kercken en godhuusen en oock cloosters gheschiet was.
Soo dat dese sinte Cristoffelskercke was gheworden een réfugié van
aerme, benaude, bedructe landslieden die niet en wisten waer logieren,
welker persoonen alle daghe 3, 4, 5 ofte 6 storven vande haestighe
sijckte, vande quade camerganc ende ander overgroote benautheden
daer Vlaender ghenouch mede in die allendighe tijden gheplaecht was.
Ende de selfve persoonen ghestorven sijnde, wierden ghebonden in een
bondt stroo ende alsoo haerlieder lichamen gheworpen up de peste carre
die met een groote belle, met een peert inde karre ghespannen, ghevoert
wierden naer de carniere up sint Salvators kerckhof, welcke carniere
niet verre en stondt vande cleene noort kerckduere. Dit deden de
reuwers bij claren daghe, want de stadt van Brugghe als doen generalick
gheinfecteert was datter seer weijnich huusghesinnen quijte ghijnghen oft
daer starf te minsten een ofte twee mensschen. Soo ic dit met mijn
ooghen benaudelic heb ghesien wesende ghenouch een sake om inde
ghedachtenesse der naercommeren ghebracht te worden». (Brugge, Bis-
domarchief S. 141 : resolutieboek 1608-1746, fo. 5 v - 6).



